
КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
«Торъя категория гражданаӧс оланінӧн могмӧдӧм кузя социальнӧй отсӧг сетан форма да пӧрадок йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ вежсьӧмъяс пыртӧм йылысь» 
 Коми Республикаса Веськӧдлан котыр шуис:

1. «Торъя категория гражданаӧс оланінӧн могмӧдӧм кузя социальнӧй отсӧг сетан форма да пӧрадок йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ вежсьӧмъяс тайӧ шуӧм дорӧ содтӧд серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун мысти.

Коми Республикаса Юралысь                                                                        В. Гайзер

Сыктывкар

2013 вося лӧддза-номъя тӧлысь 24 лун
213 №

Коми Республикаса Веськӧдлан котырлӧн 

2013 во лӧддза-номъя тӧлысь 24 лунся 213 №-а шуӧм дорӧ
СОДТӦД
«Торъя категория гражданаӧс оланінӧн могмӧдӧм кузя социальнӧй отсӧг сетан форма да пӧрадок йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ пыртӧм 
ВЕЖСЬӦМЪЯС 
«Торъя категория гражданаӧс оланінӧн могмӧдӧм кузя социальнӧй отсӧг сетан форма да пӧрадок йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмын:
1. 6 пункт гижны тадзи:

“Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы.”. 

2. Гражданалы, кодъяслы колӧ бурмӧдны олан условиеяс, кодъясӧс пыртӧма «Ветеранъяс йылысь» Федеральнӧй оланпаслӧн 14, 15, 17-19 да 21 статьяясӧн урчитӧм категорияясӧ, олан жыр стрӧитӧм либӧ ньӧбӧм вылӧ ӧтчыдысь мынтан сьӧм сетан пӧрадокын, мый вынсьӧдӧма шуӧмӧн (2 №-а содтӧд), (водзӧ – Пӧрадок):

1) 4 пунктын “налӧн овлӧн алфавит пӧрадок серти” кывъяс вежны “налӧн овлӧн, нимлӧн, вичлӧн алфавит пӧрадок серти” кывъясӧн;

2) 8 пункт гижны тадзи:

“8. Ӧтчыдысь мынтан сьӧм босьтӧм могысь граждана (найӧс петкӧдлысьяс) асьныс сетӧны либӧ ыстӧны Агентствоӧ пошта связь организация, либӧ корреспонденция вайысь мӧд организация пыр, Коми Республикаса канму учреждение – йӧзлы отсӧг сетан юкӧнын канму услугаяс сетан шӧринъяс пыр (водзӧ – канму услугаяс сетан шӧринъяс) тайӧ Пӧрадок дорӧ 1 содтӧдын индӧм форма серти шыӧдчӧмъяс (водзӧ – шыӧдчӧмъяс) татшӧм документъяс пуктӧмӧн:
1) паспортъяс либӧ мӧд сикас документ, кодъяс эскӧдӧны гражданинӧс, сійӧс петкӧдлысьӧс (кор шыӧдчӧмсӧ да документъяссӧ сетӧ гражданинӧс петкӧдлысь), гражданинлӧн семьяӧ пырысьясӧс;
2) документъяс, кутшӧмъяс эскӧдӧны гражданин да сылӧн семьяӧ пырысьясӧн шуӧм йӧз костын рӧдвуж йитӧдсӧ (челядьлӧн чужӧм йылысь эскӧдангижӧдъяс, гӧтрасьӧм йылысь эскӧдангижӧд да мукӧд документ, мыйяс эскӧдӧны рӧдвуж йитӧдсӧ);

3) документъяс, кутшӧмъяс эскӧдӧны гражданинлысь «Ветеранъяс йылысь» Федеральнӧй оланпас серти социальнӧй отсӧг мераяс босьтӧм вылӧ инӧд;

4) гражданинлӧн кӧсйысьӧм сы йылысь, мый сійӧ вештас ас сьӧм (либӧ заём сьӧм) тшӧт весьтӧ сійӧ коляссӧ, мый артмӧ ньӧбан либӧ стрӧитан олан жырлӧн дон да ӧтчыдысь мынтан сьӧм  ыджда костын;

5) документ, мый эскӧдӧ гражданинӧс петкӧдлысьлысь уджмогъяс федеральнӧй оланпастэчасӧн урчитан пӧрадокын (кор шыӧдчӧмсӧ да документъяссӧ сетӧ гражданинӧс петкӧдлысь);
6) керка (похозяйственнӧй) небӧгысь выписка либӧ оланін серти пасйысьӧм йылысь, семьяӧ пырысьяс йылысь да олан жыръясын овмӧдчӧм йылысь справка.”;

3) содтыны татшӧм 81 - 83 пунктъяс:
“81. Граждана асланыс кӧсйӧм серти канму услугаяс сетан лӧсялана шӧринӧ шыӧдчӧмкӧд ӧттшӧтш вермӧны сетны:

1) Канмусянь пасъян, кадастр да картография федеральнӧй службалӧн Коми Республикаын веськӧдланінӧн сетӧм Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь гражданинлӧн да сылӧн семьяӧ пырысьясӧн шуӧмӧн быд мортлӧн олан жыръяс йылысь юӧр, татшӧм ногӧн:

а) Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь Коми Республика мутасын вӧрзьӧдны позьтӧм эмбур объектъяс вылӧ инӧд йылысь выписка;

б) Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь вӧрзьӧдны позьтӧм эмбур объект вылӧ инӧд вуджӧм йылысь выписка;

в) инӧд урчитысь документъяс йылысь справкаяс (инӧд урчитысь документ йылысь юӧр, мый подув вылын вӧлі пасйӧма ӧти мортсянь мӧд мортлы вӧрзьӧдны позьтӧм эмбур объект вылӧ инӧд вуджӧмыс);

2) «Ростехинвентаризация – Федеральнӧй БТИ» федеральнӧй канму ӧтувъя предприятиелӧн Коми Республикаын филиалысь  гражданинлӧн да сылӧн семьяӧ пырысьясӧн индӧм йӧзлӧн асэмбурын налӧн олан места серти вӧрзьӧдны позьтӧм эмбур (олан жыръяс) йылысь справка;

3) ведомствокостса комиссияӧн жыр видлалӧм йылысь акт, олан жыр пыр олӧм вылӧ лӧсялӧм (лӧсявтӧм) йылысь кывкӧртӧд – гражданалы, кодъяслысь олан жыръяссӧ урчитӧм пӧрадок серти лыддьӧма овны позьтӧмӧн;

4) гражданинлӧн да сылӧн семьяӧ пырысьясӧн индӧм йӧзлӧн олан жырйӧн (олан жыръясӧн) вӧдитчан инӧд эскӧдысь документъяс (социальнӧй медалан сёрнитчӧм, олан жыр вылӧ ордер) – гражданалы, кодъяс олӧны олан жыръясын социальнӧй медалан сёрнитчӧмъяс серти.

82. Сэк, кор гражданин оз сет тайӧ Пӧрадоклӧн 8 пунктын индӧм документъяссӧ аслас кӧсйӧм серти, канму услугаяс сетан шӧринъяс гражданасянь шыӧдчӧмъяс да тайӧ пӧрадоклӧн 8 пунктын индӧм документъяс воан кадпассянь 3 уджалан лунӧн корӧны тайӧ документъяссӧ органъяслысь да организацияяслысь, кодъяс веськӧдлӧм улын лоӧны тайӧ документъясыс ведомствокостса юӧр йитӧд кутӧмӧн Россия Федерацияса нормативнӧй инӧда актъяс, Россия Федерацияса субъектъяслӧн нормативнӧй инӧда актъяс, муниципальнӧй инӧда актъяс серти.

83. Сэк, кор шыӧдчӧмсӧ ыстӧны пошта связь организация пыр,  корреспонденция вайысь мӧд организация пыр, сы дорӧ пуктӧны документ копияяс, кутшӧмъясӧс индӧма тайӧ Пӧрадоклӧн 8 да 81 пунктъясын (кор граждана ыстӧны документъяссӧ асланыс кӧсйӧм серти), подлиннӧй экземпляръястӧг. Мортӧс эскӧдӧны, пуктан документ копияяслысь збыльлунсӧ эскӧдӧны да шыӧдчӧмын гражданинлысь кырымпас збыльлунсӧ эскӧдӧны индӧм дырйи федеральнӧй оланпастэчасӧн урчитӧм пӧрадок серти.

Пошта связь организация пыр, либӧ корреспонденция вайысь мӧд организация пыр ӧтчыдысь мынтан сьӧм босьтӧм вылӧ шыӧдчӧмсӧ да документъяссӧ мӧдӧдӧны сэтшӧм ногӧн, медым позис петкӧдлыны мӧдӧдӧмсӧ да мӧдӧдан кадпассӧ. ”.
4) 9 пункт гижны тадзи:
“9. Гражданасянь шыӧдчӧмъяс да тайӧ Пӧрадок дорӧ 8 да 81 пунктъясын урчитӧм документъяс (кор граждана сетӧны документъяссӧ асланыс кӧсйӧм серти) воан лунӧ канму услугаяс сетан шӧринъяс:

1) примитӧны да пасйӧны индӧм шыӧдчӧмъяссӧ да документъяссӧ гражданалысь, кодъяслы колӧ бурмӧдны олан условиеяс, кодъясӧс пыртӧма «Ветеранъяс йылысь» Федеральнӧй оланпаслӧн 14, 15, 17-19 да 21 статьяясӧн урчитӧм категорияясӧ, шыӧдчӧмъяс пасъян журналын (водзӧ – Гражданасянь шыӧдчӧмъяс пасъян журнал) тайӧ Пӧрадок дорӧ 2 содтӧдын форма серти да гражданалы (найӧс петкӧдлысьяслы) сетӧны шыӧдчӧмсӧ документъяскӧд пӧлучитӧм йылысь расписка налысь лыддьӧгсӧ да воан кадпассӧ индӧмӧн;

2) вӧчӧны, эскӧдӧны гражданинӧн сетӧм документъяслысь копияяссӧ да бӧр бергӧдӧны гражданалы документъяслысь подлиннӧй экземпляръяссӧ.

Кор канму услуга сетан шӧринӧ шыӧдчӧмсӧ да документъяссӧ ыстӧны пошта организация пыр, либӧ корреспонденция вайысь мӧд организация пыр, сэки тайӧ пунктлӧн 1 пунктулын индӧм распискасӧ мӧдӧдӧны гражданинлы сылӧн шыӧдчӧмын индӧм пошта инпас серти, канму услуга сетан шӧринӧ шыӧдчӧм да документъяс воан кадпассянь 2 уджалан лун чӧжӧн.”;

5) 11 пункт гижны тадзи:
“11. Агентствоӧ гражданинӧн шыӧдчӧм сетан кадпасӧн лыддьыссьӧ канму услуга сетан шӧринӧ гражданинӧн шыӧдчӧмсӧ тайӧ Пӧрадоклӧн 8 да 81 пунктъясын индӧм документъясыскӧд сетан кадпас (кор граждана сетӧны документъяссӧ асланыс кӧсйӧм серти).”.

6) 12 пунктса мӧд абзац киритны;

7) содтыны 131пункт:
“131. Канму услуга сетан шӧринъяс тайӧ Пӧрадоклӧн 82 пункт серти корӧм документъяс воан лунсянь куим уджалан лунӧн ыстӧ найӧс Агентствоӧ.”;

8) 14 пунктын “шыӧдчӧмъяссӧ” кыв вежны “шыӧдчӧмъяссӧ да документъяссӧ” кывъясӧн;

9) 15 пункт гижны тадзи:
“15.  Ӧтчыдысь мынтан сьӧм сетӧм либӧ найӧс сетны ӧткажитӧм йылысь помшуӧм примитӧ Агентство:

1) канму услугаяс сетан шӧринын гражданасянь шыӧдчӧмъяс  документъясӧн пасъян лунсянь 30 календарнӧй лун чӧжӧн, кор тайӧ Пӧрадоклӧн 81 пунктын  индӧм документъяссӧ гражданин сетіс ас кӧсйӧм серти;

2) тайӧ Пӧрадоклӧн 82 пунктын индӧм канму услугаяс сетан шӧринлӧн запросъяс вылӧ бӧръя вочакыв Агентствоӧ воан лунсянь 10 уджалан лун чӧжӧн, - сэк, кор тайӧ Пӧрадоклӧн 81 пунктын индӧм документъяссӧ гражданин аслас кӧсйӧм серти эз сет.”;

10) 221 пунктын “оланін стрӧитӧмын пай коран инӧд” кывъяс вежны “олан жыр пайӧн стрӧитӧмын участвуйтан сёрнитчӧм кузя коран инӧдъяс” кывъясӧн;

11) 26 пункт гижны тадзи:
“26. Öтчыдысь мынтан сьӧм вуджӧдӧм могысь олан жыр вузалысьяслӧн тшӧт вылӧ гражданалӧн банковскӧй тшӧт вылысь  либӧ олан жыр вузалысьяслӧн тшӧт вылӧ Агентствоӧн ӧтчыдысь мынтан сьӧм вуджӧдӧмӧн граждана (найӧс петкӧдлысьяс) сетӧны либӧ ыстӧны Агентствоӧ пошта организация либӧ корреспонденция вайысь мӧд организация пыр, гражданинлӧн оланін серти канму услугаяс сетан шӧринъяс пыр ӧтчыдысь мынтан сьӧм вуджӧдӧм вылӧ шыӧдчӧмъяс тайӧ Пӧрадок дорӧ 4 содтӧдын форма серти да татшӧм документъяс:

1) граждана, кодъяс вӧдитчӧны ӧтчыдысь мынтан сьӧмӧн олан жыръяс стрӧитӧм вылӧ:

а) олан жыр пайӧн стрӧитӧмын участвуйтӧм йылысь сёрнитчӧм либӧ  олан жыр пайӧн стрӧитӧмын участвуйтан сёрнитчӧм кузя коран инӧдъяс уступитан сёрнитчӧм (водзӧ – сёрнитчӧм), кутшӧмъясӧс регистрируйтӧма колана ногӧн вӧрзьӧдны позьтӧм эмбур вылӧ инӧд да сыкӧд сделкаяс серти канмусянь  пасйӧм нуӧдысь органӧн;”
б) вӧчӧм уджлӧн дон да рӧскод йылысь справка объектлысь  (олан жырлысь) дасьлун тшупӧдсӧ да объект уджӧ пыртан кадколастсӧ индӧмӧн;
в) документ, коді эскӧдӧ, мый гражданин, коді босьтӧ ӧтчыдысь мынтан сьӧмсӧ, мынтіс содтӧд сьӧмсӧ (сэк, кор пайӧн стрӧитӧмын лӧсялана объектлӧн (олан жырлӧн) либӧ олан жыр стрӧитӧмын помавтӧм объектлӧн либӧ ньӧбӧм олан жырлӧн доныс вевтыртӧ ӧтчыдысь мынтан сьӧм арталӧм ыдждаысь);
2) граждана, кодъяс вӧдитчӧны ӧтчыдысь мынтан сьӧмӧн олан жыръяс ньӧбӧм вылӧ:
а) олан жыр ньӧбӧм йылысь сёрнитчӧм (олан жыр ньӧбан-вузалан сёрнитчӧм, олан жыр вежан сёрнитчӧм) (водзӧ — сёрнитчӧм), мый кырымалӧма гражданин да олан жыр вузасьысь костын (сэк, кор сёрнитчӧмсӧ кырымалӧма 2013 во рака тӧлысь 1 лунӧдз, сійӧс колӧ регистрируйтны колана ногӧн  вӧрзьӧдны позьтӧм эмбур вылӧ инӧд да сыкӧд сделкаяс канмусянь пасйӧм нуӧдысь органӧн);
б) документ, коді эскӧдӧ, мый гражданин, коді босьтӧ ӧтчыдысь мынтан сьӧмсӧ, мынтіс содтӧд сьӧмсӧ (сэк, кор ньӧбӧм жырлӧн доныс (вежӧм олан жыръяслӧн дон торъялӧмыс) сёрнитчӧм серти ӧтчыдысь мынтан сьӧм арталӧм ыдждаысь).

Кор ӧтчыдысь мынтан сьӧм вуджӧдӧм вылӧ шыӧдчӧмсӧ да документъяссӧ сетӧ гражданинӧс петкӧдлысь, сэк индӧм документъяс дорӧ асшӧра пуктӧны петкӧдлысьлысь уджмогъяс эскӧдысь эсканпас, мый оформитӧма федеральнӧй оланпастэчасӧн урчитӧм пӧрадокӧн.
Сэк, кор ӧтчыдысь мынтан сьӧм вуджӧдӧм вылӧ шыӧдчӧмсӧ ыстӧны пошта связь организация пыр,  корреспонденция вайысь мӧд организация пыр, сы дорӧ пуктӧны документ копияяс, кутшӧмъясӧс индӧма тайӧ пунктын, подлиннӧй экземпляръястӧг. Мортӧс эскӧдӧны, пуктан документ копияяслысь збыльлунсӧ эскӧдӧны да шыӧдчӧмын гражданинлысь кырымпас збыльлунсӧ эскӧдӧны индӧм дырйи федеральнӧй оланпастэчасӧн урчитӧм пӧрадокӧн.

Пошта связь организация пыр, либӧ корреспонденция вайысь мӧд организация пыр шыӧдчӧмсӧ да тайӧ пунктын индӧм документъяссӧ мӧдӧдӧны сэтшӧм ногӧн, медым позис петкӧдлыны мӧдӧдӧмсӧ да мӧдӧдан кадпассӧ. 

Граждана, кодъяслӧн эм олан жыр вузалысьяслӧн тшӧт вылӧ Агентствоӧн  ӧтчыдысь мынтан сьӧм вуджӧдӧм йылысь кӧсйӧм, сетӧны ӧтчыдысь мынтан сьӧм вуджӧдӧм вылӧ шыӧдчӧм да тайӧ пунктӧн урчитӧм пӧрадокӧн документъяс  ӧтчыдысь мынтан сьӧм босьтны инӧд збыльмӧдӧм вылӧ кадколаст чӧжӧн.”;

12)  261 пункт гижны тадзи:
“261. Гражданасянь ӧтчыдысь мынтан сьӧм вуджӧдӧм вылӧ шыӧдчӧмъяс да тайӧ Пӧрадоклӧн 26 пунктын индӧм документъяс воан лунӧ канму услугаяс сетан шӧринъяс:

1) примитӧны да пасйӧны индӧм шыӧдчӧмъяссӧ да документъяссӧ  гражданалы (найӧс петкӧдлысьяслы) шыӧдчӧмсӧ документъясӧн пӧлучитӧм йылысь расписка сетӧмӧн, налысь лыддьӧгсӧ да воан кадпассӧ индӧмӧн;

2) вӧчӧны, эскӧдӧны гражданаӧн сетӧм документъяслысь копияяссӧ да бӧр бергӧдӧны гражданалы документъяслысь подлиннӧй экземпляръяссӧ.

Кор канму услуга сетан шӧринӧ шыӧдчӧмсӧ да документъяссӧ ыстӧны пошта организация пыр, либӧ корреспонденция вайысь мӧд организация пыр, сэки тайӧ пунктлӧн 1 пунктулын индӧм распискасӧ мӧдӧдӧны гражданинлы сылӧн шыӧдчӧмын индӧм пошта инпас кузя, канму услуга сетан шӧринӧн шыӧдчӧм да документъяс босьтан кадпассянь 2 уджалан лун чӧжӧн.”;

13) 301 пунктса 5 абзацын “дас коймӧд” кывъяс вежны “дас кыкӧд” кывъясӧн;

14) содтыны татшӧм 311 – 314 пунктъяс:
“311 . Граждана, кодъяс вӧдитчӧны олан жыр ньӧбӧм вылӧ ӧтчыдысь мынтан сьӧмӧн, вермӧны сетны асланыс кӧсйӧм серти 25 календарнӧй лун чӧжӧн канму услугаяс сетан шӧринъясӧ ӧтчыдысь мынтан сьӧм вуджӧдӧм бӧрын олан жыр вылӧ инӧд канмусянь пасйӧм йылысь эскӧдангижӧд.

312.  Кор тайӧ Пӧрадоклӧн 311 пунктын индӧм граждана оз сетны  олан жыр вылӧ инӧд канмусянь пасйӧм йылысь эскӧдангижӧдсӧ, сэк Агентство тайӧ Пӧрадоклӧн 311 пунктын индӧм кадколаст помасян лунсянь 3 уджалан лун чӧжӧн ыстӧ Канмусянь пасъян, кадастр да картография федеральнӧй службалӧн Коми Республикаын веськӧдланінӧ гражданинӧн ӧтчыдысь мынтан сьӧм тшӧт весьтӧ ньӧбан олан жыр серти юӧр сетӧм йылысь запрос,  Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь Коми Республика мутасын вӧрзьӧдны позьтӧм эмбур объект вылӧ инӧд йылысь выпискаӧн. 
313. Кор тайӧ Пӧрадоклӧн 26 пунктын индӧм лӧсялана сёрнитчӧмсӧ киритӧма, сэк ӧтчыдысь мынтан сьӧмсӧ колӧ бӧр бергӧдны Агентстволӧн лицевӧй тшӧт вылӧ индӧм сёрнитчӧм киритан кадпассянь 15 календарнӧй лунысь оз сёрджык тайӧ Пӧрадокӧн артыштӧм могъяс серти водзӧ вӧдитчӧм могысь.

314. Кор олан жыр вылӧ инӧдсӧ канмусянь абу пасйӧма, ӧтчыдысь мынтан сьӧмсӧ гражданинӧн колӧ бӧр бергӧдны Агентстволӧн лицевӧй тшӧт вылӧ гражданинлы Агентствосянь Коми Республика мутасын вӧрзьӧдны позьтӧм эмбур  объектъяс вылӧ инӧдъяс йылысь Вӧрзьӧдны позьтӧм эмбур вылӧ инӧд да сыкӧд сделкаяс нуӧдан ӧтувъя канму реестрысь лӧсялана выписка сылы воӧм йылысь уведомление воан кадпассянь 10 календарнӧй лунысь оз сёрджык.”
Коми Республика мутасын вӧрзьӧдны позьтӧм эмбур  объектъяс вылӧ инӧдъяс йылысь Вӧрзьӧдны позьтӧм эмбур вылӧ инӧд да сыкӧд сделкаяс нуӧдан ӧтувъя канму реестрысь олан жыр вылӧ инӧд канмусянь пасйӧм абутӧм йылысь выписка сылы воан кадпассянь 3 уджалан лун чӧжӧн Агентство ыстӧ гражданинлы тайӧ пунктса медводдза абзацын индӧм уведомление, кӧні индӧма ӧтчыдысь мынтан сьӧм бергӧдан коланлун йылысь.
Гражданинӧн ӧтчыдысь мынтан сьӧм бергӧдӧм бӧрын сійӧс позьӧ видзны тайӧ Пӧрадокӧн артыштӧм могъяс вылӧ.
Сэк, кор   гражданин оз бергӧд ӧтчыдысь мынтан сьӧмсӧ тайӧ Пӧрадоклӧн 311 – 314 пунктъясын урчитан пӧрадокын да кадколастъясӧ, Агентство найӧс бергӧдӧ ёрд пӧрадокӧн.”;

15) 33 пунктса 4 пунктулын “дас коймӧд” кывъяс вежны “дас кыкӧд” кывъясӧн;

3. Пӧрадок дорӧ 1 содтӧдса IV юкӧдын:

1) “Шыӧдчӧмкӧд пуктыссьӧны татшӧм документъяс:” кывъяс киритны;

2) 1-10 пунктувъяс киритны.

4. Пӧрадок дорӧ 4 содтӧдын:
1) медводдза юкӧнын:

а) “(гражданинлӧн (юридическӧй кывкутысьлӧн ним) – олан жыр либӧ ас олан керка (олан керка юкӧн) либӧ помавтӧм стрӧйба объект вузалысьлӧн О.Н.В.” кывъяс вежны “(гражданинлӧн (юридическӧй кывкутысьлӧн ним) – олан жыр заказ вӧчысьяслӧн, стрӧитысьяслӧн, инвесторъяслӧн, вузалысьяслӧн, олан жыр пайӧн стрӧитӧмын участвуйтан сёрнитчӧм кузя коран инӧдъяс уступитан сёрнитчӧм серти пайӧн стрӧитӧмын участвуйтысьяслӧн О.Н.В.” кывъясӧн;

б) “пайӧн стрӧитчӧмын участвуйтӧм йылысь (олан жыр стрӧитӧмын пай коран право переуступитан) сёрнитчӧм кузя” кывъяс вежны “пайӧн стрӧитӧмын участвуйтан (олан жыр пайӧн стрӧитӧмын участвуйтан сёрнитчӧм кузя коран инӧдъяс уступитан) сёрнитчӧм кузя” кывъясӧн;

в) коймӧд юкӧн киритны.

5. Торъя категория гражданалы, кодъяслы колӧ бурмӧдны олан условиеяс, кодъясӧс пыртӧма «Ветеранъяс йылысь» Федеральнӧй оланпаслӧн 14, 15, 17-19 да 21 статьяясӧн урчитӧм категорияясӧ, олан жыр стрӧитӧм либӧ ньӧбӧм вылӧ ӧтчыдысь мынтан сьӧм сетӧм вылӧ рӧскод сьӧмӧн могмӧдан правилӧясын, мый вынсьӧдӧма шуӧмӧн (4 №-а содтӧд):

1) 3 пунктын “оланін стрӧитӧмын пай коран инӧд” кывъяс вежны “олан жыр пайӧн стрӧитӧмын участвуйтан сёрнитчӧм кузя коран инӧдъяс” кывъясӧн;

2) 5 пунктын “пайӧн стрӧитчӧмын участвуйтӧм йылысь (олан жыр стрӧитӧмын пай коран инӧд переуступитан) сёрнитчӧм йылысь” кывъяс вежны “пайӧн стрӧитӧмын участвуйтан (олан жыр пайӧн стрӧитӧмын участвуйтан сёрнитчӧм кузя коран инӧдъяс уступитан) сёрнитчӧм йылысь” кывъясӧн;

3) 6 пунктса 2 -5 пунктувъяс гижны тадзи:
“2) олан жыр ньӧбӧм йылысь сёрнитчӧм копия (олан жыр ньӧбан-вузалан  сёрнитчӧм, олан жыр вежан сёрнитчӧм), мый кырымалӧма гражданин да олан жыр вузасьысь костын, - гражданалы, кодъяс вӧдитчӧны олан жыр ньӧбӧм вылӧ ӧтчыдысь мынтан сьӧмӧн (сэк, кор индӧм сёрнитчӧмсӧ кырымалӧма 2013 во рака тӧлысь 1 лунӧдз, сійӧс колӧ регистрируйтны колана ногӧн вӧрзьӧдны позьтӧм эмбур вылӧ инӧд да сыкӧд сделкаяс канмусянь пасйӧм нуӧдысь органӧн); 
3) олан жыр пайӧн стрӧитӧмын участвуйтан сёрнитчӧм копия либӧ  олан жыр пайӧн стрӧитӧмын участвуйтан сёрнитчӧм кузя коран инӧдъяс уступитан сёрнитчӧм копия, кутшӧмъясӧс регистрируйтӧма колана ногӧн вӧрзьӧдны позьтӧм эмбур вылӧ инӧд да сыкӧд сделкаяс серти канмусянь  пасйӧм нуӧдысь органӧн, - гражданалы, кодъяс вӧдитчӧны ӧтчыдысь мынтан сьӧмӧн олан жыр стрӧитӧм вылӧ;

4) документ копия, коді эскӧдӧ, мый гражданин, коді босьтӧ ӧтчыдысь мынтан сьӧмсӧ, мынтіс содтӧд сьӧмсӧ (сэк, кор пайӧн стрӧитӧмын лӧсялана объектлӧн (олан жырлӧн) либӧ олан жыр стрӧитӧмын помавтӧм объектлӧн либӧ ньӧбӧм олан жырлӧн доныс вевтыртӧ ӧтчыдысь мынтан сьӧм арталӧм ыдждаысь);

5) вӧчӧм уджлӧн дон да рӧскод йылысь справка копия объектлысь  (олан жырлысь) дасьлун тшупӧдсӧ да объект уджӧ пыртан кадколастсӧ индӧмӧн;”.
Н. Воробьева - 15 420 пас

